
Ky hulumtim synon qé

te ofrojé nje pasqyre te
sistemit paralel shéndetesor
né komunat me shumicé
serbe. Hulumtimi shqyrton
dokumentet dhe literaturén
ekzistuese mbi sistemin
paralel shéndetésor né
komunat me shumicé serbe.
Funksionimi i kétij sistemi
shqyrtohet né kontekst té
dialogut Kosové-Serbi.

1. HYRJE

Ligji per shendetési, i cili rregullon sistemin shéndetésor
né vend, né mase té madhe mbetet i pazbatuar ne dhjete
komunat me shumicé serbe. Kjo si pasoje e mosintegrimit
te institucioneve té kujdesit shéndetésor né kéto komuna
née sistemin unik shéndetésor té Kosoves. Edhe pse buxhet
i vecante ndahet nga buxhet i konsoliduar i Republikes sé
Kosoveés pér shérbimet shéndetésore né kéto komuna,
pjesa me e madhe e kéetij buxheti mbetet i pashfrytézuar.
Né anén tjeter, miliona euro ndahen ¢do vit nga Republika
e Serbisé, gjé e cila mundéson funksionimin e kétyre
institucioneve jashte sistemit sheéndetésor té Republikés
sé Kosovés.

Mospeérfshirja e institucioneve shéndetésore te komunave
meé shumice serbe né sistemin shéndetésor té Kosoves ka
béere ge keto institucione té mos raportojné qofté per numrin
e punonjesve apo sherbimet gé ofrojné. Késisoj, mungon
njé pasqyre e sakte e profilit shendetésor dhe saktési e té
dhénave ne Kosove, pér shkak té kufizimit né shtrirje.

Ky hulumtim synon gé té ofrojé njé pasqyre té sistemit
paralel shéndetésor né komunat me shumicé serbe.
Hulumtimi shgyrton dokumentet dhe literaturéen
ekzistuese mbi sistemin paralel shéndetésor né komunat
me shumice serbe. Funksionimi i kétij sistemi shqgyrtohet
née kontekst té dialogut Kosové-Serbi.

2. SISTEMI | KUJDESIT
SHENDETESOR NE KOSOVE

2.1. Organizimi i kujdesit
shéndetésor publik

Sistemi shéndetésor né Kosoveé rregullohet pérmes
Ligjit per Shéndetési dhe éshté i organizuar neé tri nivele:
nivelin parésor, dytésor dhe tretésor (Ligji pér shéndetési,
2013)". Niveli parésor pérfshin gendrat e mjekésisé
familjare, te cilat ofrojné shérbime té péergjithshme te
diagnostifikimit dhe trajtimit mjekésor. Administrimi
dhe menaxhimi i institucioneve shéndetésore té nivelit
parésor behet nga komunat. Secila komuné ka nga njé
Qendér Kryesore té Mjekésisé Familjare (QKMF), ndérsa
rrieti i institucioneve shtrihet tutje pérmes Qendrave té
Mjekésisé Familjare (QMF), gjithsej 151 sosh. N& nivelin
dytésor té institucioneve té shérbimeve shéndetésore
hyjné spitalet rajonale dhe gendrat e tjera pér shérbime
specialistike, té cilat menaxhohen nga niveli gendror. Né
nivelin tretésor te sistmit shéndetésor bén pjesé Qendra
Klinike Universitare e Kosovés, Qendra klinike universitare
stomatologjike, Instituti kombetar i shendetésise publike,
Qendra kombeéetare e mjekésisé sé punés, Qendra
kombétare e mjekésisé Sportive, dhe Qendra kombétare
e transfuzionit té gjakut. Ky nivel menaxhohet nga niveli
gendror. Né té trija nivelet Ministria e Shéndetésisé éshte
pérgjegjése per mbikéqyrjen e kétyre institucioneve.
Krahas shéerbimeve publike té kujdesit shendetésor,

ekzistojneé edhe mbi njé mijé institucione private, té cilat
ofrojné shérbime té ndryshme mjekésore, 28 prej tyre
edhe shérbime spitalore, krahas atyre ambulantore.?

Pérjashtim ne kété rregullim té pergjithshem institucional
bejné tri komunat me shumicé serbe: Mitrovica Veriore,
Gracanica, dhe Shtérpca. Kéto tri komuna, krahas
kompetencave pér nivelin parésor, menaxhojné edhe
ofrimin e kujdesit dytésor shéndetésor. Sipas Ligjit pér
vetégeverisje lokale, "kompetencat e zgjeruara te kétyre
komunave pérfshijné té drejtén pér regjistrimin dhe
licencimin e instutucioneve té perkujdesit shendetéesor,
punésimin e personelit mjekésor, pagesén e rrogave
dhe trajnimin e personelit dhe administratoréeve te
pérkujdesit shéndetésor”?

2.2. Financimi

Sistemi publik shéndetésor né Kosové financohet
drejtpérdrejt nga buxheti i shtetit. Rreth 8% e buxhetit
té péergjithshem té shtetit ndahet pér Ministine e
Shéndetésise. Kjo i bie rreth 3% e Bruto Produktit
Vendor (BPV), shifér kjo mé e vogla né rajon.* Krahas
buxhetit gé ndahet pér nivelin géndror, buxhet i vegante
per shérbimet e kujdesit shéndetésor parésor ndahet
edhe pér komunat e vendit, pérfshire edhe komunat me

1 Ligji pér shéndetési i miratuar mé 2013. Gjetur né https://gzk.rks-gov.net/ActDetail.aspx?ActID=8666
2 Strategjia Sektoriale e Shéndetésisé 2017-2021.(2016). Ministria e Shéndetésisé. Gjetur né http://www.kryeministri-ks.net/repository/docs/Strateg-

jia-sektoriale-e-shendetesise-final-nentor-2016-ALB_.pdf

3 Ligji pér vetégeverisjen lokale i miratuar mé 2008. Gjetur né https://gzk.rks gov.net/ActDetail.aspx?ActlD=2530
4 Stanculescu, M. S, & Neculau, G. (2014). The Performance of Public Heatlh-care Systems in South-East Europe. Friedrich Ebert Stiftung. Qasur mé

23.03.2021

shumiceé serbe. Ndérkaq pér tri komunat me kompetenca
té zgjeruara buxhet i veganté ndahet edhe pér kujdesin
sekondar shéndetésor. Né buxhetin e vitit 2021, pér
komunén e Gracanicés jané ndaré 1,140,771 euro péer
kujdesin dytésor.® Pér Mitrovicén e Veriut ky buxhet ishte
989,935 euro, ndérsa pér komunén e Shtérpcés 522,371.

Perkunder ge ne parim gasja né sherbimet shéndetésore
éshté pa pagesé, buxheti gé ndahet pér shéndetésine
mbulon vetém 60% teé shpenzimeve té kujdesit shéndetésor;
pjesa tjetér - 40% - jané shpenzime private (out-of-pocket
expense) té pacientéve pér mbulimin e kostos sé shérbimeve
apo produkteve mjekésore.

Ne vitin 2016 Ministria e Shéndetésise ka hartuar Strategjine
Sektoriale té Shéndetésise 2017-2021. Riorganizmi i
financimit shéndetésor éshte njé nga objektivat kryesore gjaté
késaj periudhe, ku pérfshihet edhe funksionalizimi i Fondit te
Sigurimeve Shéndetésore. Né vitin 2014, Kuvendi i Kosovés
ka miratuar Ligjin pér sigurimin shéndetésor, i cili parasheh
njé model té ri té financimit té sistemit shéndetésor, pérmes
sigurimit shendetésor te obligueshém. Mirépo ky model i
financimit nuk éshte arritur té funksionalizohet ende. Sektorét
e arsimit dhe shendetésisé né verinuk perfshihen né buxhetin
e nivelit lokal gé administrohet nga komunat né perputhje
me ligjin e Kosoves pér administraten lokale. Lénia jashté
pagesave e kétij sektori, ka ndikuar gé realizimi i buxhetit te
komunave té jeté i ulét. Komuna e Mitrovicés sé veriut péer
vitin 2018 péer paga dhe shtesa kishte buxhet né vlere prej
3 milioné e 265 mijé e 409 eurosh. Prej tyre jané shpenzuar
vetém 2 milioné apo 61 pér gind. Sipas Zyrés Kombétare té
Auditimit, ky nivel i ulétirealizimit te buxhetit ishte per shkak
té mospageses sé pagave pér punétorét né sektorin e arsimit
dhe atij té shéndetésisg, si rezultat i rrethanave politike ne
komunat veriore®

5 Ligji pér ndarjet buxhetore pér Buxhetin e Republikés sé Kosovés pér vitin
2021, miratuar nga Kuvendi i Kosovés

6 Kosovo Report (2020), European Comission.

7 Ligji pér Sigurimin Shéndetésor, miratuar nga Kuvendi i Kosovés mé 2014.
8 https://www.koha.net/arberi/184606/shthurja-e-shendetesise-nuk-u-
sherua-nga-dialogu-i-brukselit/

Pérkundér qé né parim gasja né
shérbimet shéndetésore éshté
pa pagesé, buxheti qé ndahet pér
shéndetésiné mbulon vetém

0%

TE SHPENZIMEVE TE
KUJDESIT SHENDETESOR

3. SISTEMI SHENDETESOB NE
KOMUNAT ME SHUMICE SERBE

3.1. Institucionet e kujdesit
shéndetésor

Institucionet shendetésore né mjediset e populluara me
shumicé serbe né Kosové vazhdojné té funksionojné
né kuader té sistemit té Serbisé. Kjo ka bére gé kéto
institucione té mos raportojné né institucionet e
Republikés sé Kosoves qofté per numrin e punonjésve apo
shérbimet gé ofrojné. Njé gje e tille konfirmohet edhe nga
dokumentet e Ministrisé sé Shéndetésisé. (Shéndetésisé,
2016)°. Késisoj, mungon njé pasqgyre tre té sakté e profilit
shéndetésor dhe saktési e té dhénave né Kosové, pér
shkak te kufizimit né shtrirje.

Pér nevoja té kétij hulumtimi, autorét e punimit kané
pyetur Ministriné e Shéndetésisée té Kosovés pér numrin
e institucioneve té kujdesit shéndetésor né komunat me
shumiceé serbe, mirépo e njéjta nuk ka ofruar té dhéna.
| vetmi dokument ge ofron té dhéna mbi institucionet
shéndetésore né keto komuna eshté Profili i Komunave,
i hartuar nga Misioni i OSBE-sé né Kosoveé. (Municipal
Profiles, 2018)°.

Sipas kétij dokumenti, numri mé i madh i objekteve
shéndetésore gjendet né katér komunat veriore, aty
ku eshte i pergendruar me sé shumti komuniteti serb.
Né Mitrovicen e Veriut éshté spitali kryesor i cili ofron
sherbime falas per te gjithe serbét gé jetojné ne Kosove.

Ata jané té pajisur edhe me kartela shéndetésore ku
autoritet leshues éshte Qeveria e Serbisé. Derisa Kosova
ende nuk aplikon sigurim shéndetésor, né veri ekziston
edhe Zyra e Fondit Republikan pér Sigurime Shéndetésore
té Republikés sé Serbisé, me degé té saj né Zubin Potok,
Prilluzhe, Leposavig dhe Zvegan.

Né Komunén e Mitrovicés sé Veriut ekziston edhe
poliklinika gé ofron shérbime shendetésore pér studentét
e késaj pjese. Né "Kodrén e Minatoréve”, ku jetojnée
serbé dhe shqiptare, shérbimet ofrohen nga njé gendér
shéndetésore.

Né komunén e Zvecanit ndodhet njé shtépi e shéndetit dhe
4 ambulanta pér ofrimin e kujdesit parésor shéndetésor.
Né keté komuné jané té punésuar rreth 155 punonjés
shendetésore, perfshire mjeke, infermiere dhe staf tjetér
percjellés.

Ne komunén e Zubin Potokut éshté njé shtépi e shéndetit
dhe 6 ambulanta pér ofrimin e kujdesit parésor
shendetésor. Né kété komuné jane té punésuar gjithesj
77 punonjés shéndetésor. Po ashtu, né fshatin Cabér te
populluar me shqiptare, éshté edhe nje shtepi e shéndetit
e cila funksionon brenda sistemit shéndetésor té Kosovés.

Neé komunén e Leposavicit éshté nje shtépi e shendetit
dhe 8 ambulanta, prej té cilave vetem dy jané funksionale.
Né kété komuné jané gjithesj 135 punonjés shéndetésor.

9 Strategjia Sektoriale e Shéndetésisé 2017-2021.(2016). Ministria e Shéndetésisé. Gjetur né http://www.kryeministri-ks.net/repository/docs/Strateg-

jia-sektoriale-e-shendetesise-final-nentor-2016-ALB_.pdf

10 Municipal Profiles. (2018). OSCE Mission in Kosovo. Gjetur né https://www.osce.org/mission-in-kosovo/municipal-profiles.

Ndérkag nje gender mjekésore eshté né fshatin Bistrice e
Shalés, i populluar me shqiptarée, dhe funksionon brenda
sistemit shendetésor te Kosoves.

Né komunén e Shtérpcés eshte njé gendér e mjekesisé
familjare dhe 7 shtépia té shéndetit té fshatrat e
populluara me shqiptaré dhe serbé. Kjo komuneé ka gjithsej
22 punonjés shéndetésore.

Né komunén e Kllokotit jané dy gendra mjekésore, té

cilat menaxhohen nga serbét. Jane gjithesj 15 punonjés
shéndetésor.

Né Partesh, sistemi i kujdesit shéndetésor pérfshin
njé maternitet té drejtuar nga Serbia, si dhe tri objekte
té kujdesit shéndetésor né fshatrat Pasjan, Budrigé e
Poshtme dhe Partesh.

Né Ranillug jané 8 gendra mjekésore, té gjitha té
financuara nga buxheti i Komunés. Né kéte komuné jané
gjithsej 28 punonjés shéndetésore.

Né Novobérde éshté Qendra Kryesore e Mjekésisé Familjare
(QKMF) e cila funksionon brenda sistemit shéndetésor té
Kosoves. Ndérkaq jane edhe 9 gendra té tjera mjekésore,
8 prej té cilave funksionojné me sistem té Serbisée. Jané

gjithesj 36 punonjés shéndetésore née keté komune.

Sé fundmi, né Komunén e Gracanicés ndodhet Qendra
Klinike Spitalore si dhe dy institucione spitalore, ai i
pediatrisé dhe internistikés. Né fshatrat e késaj komune
jané poashtu edhe 15 ambulanta. Pas pérfundimit te
luftés né vitin 1999, Gracganica u shndérrua né gendrén
kryesore shéndetésore pér serbét, pasi kjo gendér por
edhe institucionet tjera u zhvendosén nga Prishtina. Por

spitali i Graganicés, gé po ashtu funksionon nén ombrellén
e sistemit shendetésor té Serbisé nuk ka objekt té vetin dhe
veprimtariné e ushtron né disa kontejnere té metalté. Ne
vitin 2018, Qeveria e Serbisé premtoi té ndajé mjete pér
ndértimin e spitalit, por deri me tani éshté percaktuar vetem
lokacioni ku do té ndértohet ky objekt. (Cvetkovig, 2020)"

3.2 Financimi i institucioneve
te kujdesit shéndetésor né
komunat me shumiceé serbe

Beogradi ka ndikuar gé kéto institucione té mos integrohen
ne sistemin e Kosoves. Pengesat gé vijné nga Serbia lidhen
me pagesat apo stimulimin financiar gé ua béené ketyre
institucioneve shéndetésore. Zyrtaré té Serbisé kané
paralajmeéruar tranzicion té sistemit shendetésor, por vetéem
né kuader té projekteve té pérbashkéta me Ministriné e
Shéndetésisé sé Serbisé. (New Perspectiva, 2017)'? Ata
e kaneé bere té garté né vazhdimeési se, transformimi nuk
nenkupton edhe integrimin e shendetésise serbe brenda
ligjeve te Kosoves.

Mbéshtetur née té dhénat e portalit kolikokostakosovo.info, i
cili ka mbledhur té dhéna mbi shpenzimet e shtetit serb per
Kosove, rreth 300 mije euro ndahen mesatarisht ¢do vit pér
sistemin shéndetésor né komunat me shumicé serbe. (Koliko
Kosta Kosovo, n.d.)"® Gjysma e kétyre mjeteve financiare jané
pér pagat e punonjésve shéndetésore ne keto komuna.

Mungesa e kontrollit te Prishtinés zyrtare mbi komunat
e populluara me shumicé serbe u konfirmua edhe gjaté
pandemisé COVID-19. Vendimet e kryetaréve té komunave
veriore dhe shtabeve gé i krijuan koordinoheshin me geverine

11 Spitali i Gracanicés ge dy dekada né kontejneré. (2020). Evropa e Liré: https://www.evropaelire.org/a/spitali-i-gracanices-ne-kontejnere-/30988585.

html. Qasur mé 23.03.2021

12 Shéndetésia paralele né veri té Kosovés. New Perspectiva. (29.09.2017). Gjetur né https://www.new-perspektiva.com/sq/shendetesia-paralele-ne-

veri-te-kosoves/. Qasur mé 23.03.2021

13 Koliko Kosta Kosovo. Gjetur né http://kolikokostakosovo.info/en/. Qasur mé 23.03.2021

e Beogradit, e jo até té Prishtinés'™ (Office for Kosovo and
Metohija, Government of the Republic of Kosovo, 2020).

Ndéerhyrjet e Serbisé vazhduan edhe gjaté pandemisée
COVID-19 duke tentuar t'i furnizoje institucionet né komunat
veriore me vaksina. Mé 21 janar 2021, Inspeksioni gé
vepron né kuadér té Ministrisé sé Shendetésisé té Kosoves,
shogéruar nga pjesétarét e Policisé sé Kosoves, e bastisi
Qendrén Shéndetésore né Shtérpcé, e cila funksionin
me sistemin shendetésor té Serbisé. Kontrolla u bé né
Departamentin e Vaksinimit, ambulancen COVID-19 si dhe
Departamentin e Kirurgjisé té késaj komune. Megjithése
inspektorét nuk gjetén vaksina, Prokuroria Themelore e
Mitrovices autorizoi policiné gé té mbledh informacione née
lidhje me veprimet e mundshme kriminale té kontrabandés
sé barnave dhe aktiviteteve té paligjshme mjekésore.
(Prokurorii Shtetit, 2021)'

Po ashtu ne veri, Beogradi e shtriu edhe vaksinimin e
gytetaréve serb. Institucionet e Kosoves nuk kane pasur
asnje komunikim zyrtar me institucionet e Serbisé lidhur me
kete geshtje, as té drejtpérdrejté permes Zyrave Ndérlidhese
te té dyja vendeve e as me ndérmjetésimin e bashkésise
nderkombeétare .

Ndérkaq polemika té médha kishte shkaktuar futja e 1000
testeve nga Serbia, me lejen e geverisé sé Kosovés pas
shpérthimit té pandemisé COVID- 19. Lejimi i kétyre pajisjeve
por edhe mjekéve te cilet ndihmuan veriorét né menaxhimin

e pandemisé, u bé me kerkesé té nderkombétaréve. Ne
prill te vitit té kaluar, ministrat e sheéndetésise te te dyja
vendeve permes njé video-konference té organizuar nga
Ambasadoriiltalise né Prishting, Nicola Orlando, u zotuan pér
bashképunim té ndérsjellé né menaxhimin e pandemisé’

Furnizimi i gendrave shéndetésore me medikamente dhe
materiale tjera pércjellése vazhdon té béhet nga Serbia.
Por né disa raste Dogana e Kosovés ka ndaluar futjen e
paautorizuar té medikamenteve dhe kartelave té sistemit
shéndetésor té Serbisé né territorin e Kosovés. (Dogana
e Kosovés, 2016)"7 Para tri viteve Dogana kishte kthyer
mbrapsht 918 kartela shéndetésore, té dedikuara pér
banoréet serbée ne Kosove.

N

Zyrtaré té Serbisé kané
paralajmeruar tranzicion
te sistemit shendetesor,
por vetém né kuadér té
projekteve té pérbashkéta
me Ministriné e
Shéndetésisé sé Serbisé.

14 Uebfagja e Qeverisé sé Republikés sé Serbisé. (18.05.2020). Gjetur né http://www.kim.gov.rs/lat/v3829.php. Qasur mé 23.03.2021

15 “Pas informacioneve té pranuara dhe raporteve né media lidhur me futjen potenciale té vaksinave anti-COVID né pjesén veriore té Kosovés pa pérfil-
lur dispozitat e zbatueshme ligjore, Prokuroria Themelore né Mitrovicé, né bashképunim té ngushté me policing, jané duke mbledhur informacione pér
té vlerésuar nése vaksinat jané sjellé né Kosovg, si dhe nése importimi i tyre éshté béré né pajtim me protokollet pérkatése pér mbrojtjen e shéndetit
publik dhe kérkesat ligjore qé rregullojné kéto ¢éshtje”. Komunikaté pér media nga Prokurori i Shtetit: https://prokuroria-rks.org/psh/lajm/6314. Qasur

mé 23.03.2021

16 Ambasadori Orlando, né njé postim né “Facebook” tha se “¢mon angazhimin e tyre pér té kapércyer distancat dhe pér t'u pérgendruar né shéndetin e

té gjithé qytetaréve si pérparési kryesore”, 15/04/2020.

17 Dogana parandalon kontrabandén e barnave né rajonin e Gjilanit. (17.11.2016). Dogana e Kosovés. Gjetur né: https://dogana.rks-gov.net/doga-
na-parandalon-kontrabanden-e-barnave-ne-rajonin-e-gjilanit/. Qasur mé 23.03.2021

4. SHENDETESIA NE KONTEKST
TE DIALOGUT KOSOVE-SERBI

4.1. Historiku i dialogut
Kosové-Serbi

Qé prej shpalljes sé pavarésisé dialogu me Serbiné né Bruk-
sel e ka dominuar agjendén shtetérore té Kosovés. Pérvec
ndikimit gé ka pasur né procesin e integrimit evropian, di-
alogu ka prekur edhe organizimin e brendshém te shtetit.
Negociatat kishin marré hov pas rezolutés sé vitit 2011 te
miratuar nga Kuvendi i Kosovés, e cila kishte mandatuar
geveriné dhe kryeministrin ta udhéheqé kété proces. (Rezo-
luté pér dialogun midis Republikés sé Kosovées dhe Repub-
likés sé Serbisg, 2011)'® Por me kushtin gé né asnjé rast té
mos preket sovraniteti i Kosovés, subjektiviteti, integriteti
territorial, si dhe rregullimii brendshém dhe kushtetues.

Por ¢éshtjet e diskutuara prej dialogut teknik gé me voné u
shndeérrua né politik kané gené péer rregullimin e brendshém.
Ne emeér té shuarjes sé strukturave paralele té Serbisé dhe
integrimit té komunitetit serb brenda juridiksionit té Kosovés,
jané miratuar ligje te reja e jané ndryshuar ato ekzistueset.
Pergjate ketyre viteve kané ndodhur zhvillime nisur nga or-
ganizimi pér here té paré i zgjedhjeve edhe né komunat e
populluara me shumicé serbe, e deri tek dualizmii legalizuar
née geverisjet lokale. Ndérkag, mée 19 prill té vitit 2013 procesi
kulmoi me nénshkrimin e té ashtuquajturés Marréveshja e

Parée pér Normalizimin e Marrédhénieve mes Kosoveés dhe
Serbisé. (Marreveshja e Paré e Parimeve qé Rregullojné Nor-
malizimin e Marrédhénieve, 2013)" Por afatet e véna pér
zbatimin e marréveshjeve gé pasuan até té 2013-és jané
shkelur disa here dhe shumé prej dokumenteve nuk kanée
gjetur zbatim as pas 10 vitesh dialog.?® (KDI, 2018)

Jo transparenca dhe mungesa e llogaridhénies e kané sho-
geruar procesin. "Dykuptimésia konstruktive'- element ky i
aplikuar né negociatat e lehtésuara nga Brukseli ka krijuar
terren paléeve gé t'i interpretojné versionet e tyre té mar-
réveshjeve duke fajésuar palén tjetér per mos implemen-
timin e atyre pér té cilat jané dakorduar. Pér pasojg, shume
prej dokumenteve te dialogut teknik e politik vazhdojné té
mos gjejné zbatim edhe pse jané negociuar e rinegociuar
disa heré.?’ Bashkimi Evropian né rolin e lehtésuesit, vetém
ka njoftuar per takimet e mbajtura, pérmes komunikatave
pér media, por nuk i ka interpretuar marréveshjet. Po ash-
tu mungesa e njé mekanizmi mbikégyres dhe autoriteti in-
terpretues té marreveshjeve, e ka bére té véshtiré matjen e
nivelit te zbatueshmeérisé se tyre.

Faget zyrtare té geverisé seé Kosovés dhe Serbisé kané gené
platformat e vetme ku jané publikuar disa prej marrévesh-
jeve dhe raportimeve periodike. Kané munguar raportimet e
rregullta né Kuvendin e Kosovés péervec ne rastet e interpe-

18 Rezoluté pér dialogun midis Republikés sé Kosovés dhe Republikés sé Serbisé. Miratuar nga Kuvendi i Kosovés mé 2011.

19 Marreveshja e Paré e Parimeve gé Rregullojné Normalizimin e Marrédhénieve. (2013, 04 19). Gjetur né https://kryeministri-ks.net/wp-content/up-
loads/docs/Marreveshja_e_Pare_per_Normalizimin_e_Marredhenieve_19_prill_2013.pdf. Qasur mé 23.03.2021.

20 Dialogu Kosové-Serbi: Sfidat dhe rruga pérpara. (2018). Instituti Demokratik i Kosovés (KDI).

21 Ibid.

lancave, pyetjeve parlamentare apo raportimeve né Komis-
ione. Raporti i fundit gé flet pér gjendjen e zbatimit te mar-
reveshjeve te Brukselit éshté publikuar né korrik té vitit 2017.
(Zyra e Kryeministrit, 2017)%

Ndérprerja e ndérhyrjeve té Serbisé ne Kosove né fushat
tjera gé nuk jané trajtuar ne Marréeveshjet e Brukselit, ku
béne pjese edhe shéndetésia ishte menduar te negociohet
né kuadeér té temave pér fazén vijuese?.

Ndérsa ka nisur faza finale me synimin e arritjes sé nje
marréveshjeje gjitheperfshirese dhe ligjerisht e obligueshme,
ka munguar njé skenim i marréveshjeve té deritashme.

Dy jané marréveshjet kryesore pér té cilat pandehen
Kosova dhe Serbia, se nuk u kané shkuar deri ne fund
zotimeve. Serbia deri mé tani ka penguar hapjen e urés
mbi lumin Ibér né Mitrovice, ndérsa Kosova nuk ka
pérmbushur obligimin pér themelimin e Asociacionit/
Bashkesisé sé Komunave Serbe, té cilin Serbia e sheh
si mekanizém nén ombrellén e té cilit do ta fusé edhe
shéndetésiné. Né mesin e objektivave té listuara née
Marréeshjen e Parimeve pér Asociacionin, e nénshkruar
né vitin 2015, éshté edhe “d ) ushtrimi e véshtrimit té
ploté pér permirésimin e shéndetésisé lokale primare
e sekondare dhe pérkujdesjes sociale?s. Por Gjykata
Kushtetuese née interpretimin gé i kishte béré késaj
marréveshje pati gjetur shkelje ne te gjitha pikat e
marréveshjes, pérfshiré até pér shéndetésiné?.

4.2. Bisedimet lidhur me
sektorin e shéndetésisé

Nga 33 marréveshje sa jané arritur deri mé tani né dialogun
e lehtésuar nga Brukseli, asnjera prej tyre nuk flet né menyre
te detajuar pér shéndetésine. Megjithate jane disa aspekte te
trajtuara ne kuader te dialogiut e gé kané té béjneé me shen-
detésine. Mé 27 gershor 2015 éshteé arritur marréeveshja péer
njohjen reciproke té certifikatave té produkteve medicinale
mes Kosoves dhe Serbisg, pas komunikimit ge té dy palét ia
kané bere Bashkimit Evropian me té cilén kané konfirmuar
pranimin e marréveshjes pér kété ¢éshtje.?

Marréveshja nénkupton gé barnat e prodhuara né Serbi te
cilat deri tani jane véné née garkullim né Kosové pa iu nénsh-
truar procedurave té regjistrimit, tash e tutje do t'i nénshtro-
hen kétij procesi dhe do té plasohen ne tregun e Kosoves né
pérputhje me legjislacionin né fugi. Gjithashtu prodhuesve né
Kosové iu mundésohet plasimii prodhimeve te tyre né tregun
e Serbise. Sirezultat i pranimit reciprok te Certifikatés se Pro-
duktit Farmaceutik (CPP), secili bar/medikamenté pér té cilin
béhet aplikacion do té realizohet regjistrimi né vendin tjetér.

Sektoriishéndetésise eshté trajtuar né kuader té shuarjes sé
strukturave paralele, krahas strukturave ne fushen e policise,
drejtésiseé e mbrojtjes civile. Késisoj né vitin 2015, geveria
kishte aprovuar konkluzionet e dakorduara per Shpérbérjen
e té ashtuquajturés “Mbrojta Civile" e cila ka funksionuar ne
komunat veriore té Kosovés, si dhe ka mbéshtetur zotimet e
pércaktuara me kéto konkluzione. (Vendiminr. 06/39 té datés
22.07.2015,2015)?7 Pérmes kétij vendimi, ishin obliguar min-

22 Marréveshjet e Brukselit ne Pritje te Zbatimit. (6 korrik 2017). Zyra e Kryeministrit. Gjetur né: https://kryeministri-ks.net/documents/raport-mar-

reveshjet-e-brukselit-ne-pritje-te-zbatimit-06072017/

23 Ish-ministrja e Dialogut, Edita Tahiri, mé 29 mars 2014, pati hartuar njé dokument pér fazén vijuese té dialogut, por i cili nuk kishte marré formé zyrtare.
24 Asociacioni/Bashkésia i komunave me shumicé serbe né Kosové - Parimet e pérgjithshme/Elementet kryesore. Zyra e Kryeministrit. Gjetur né: http://
www.kryeministri-ks.net/repository/docs/Asociacioni_perkthimi_shqgip_-_final.pdf

25 “Gjykata eshte e brengosur se kuptimi i termit ne anglisht “ushtrimin e veshtrimit te plote” (exercise full overview) eshte dykuptimesh dhe nuk eshte
konform me termat e perdorur ne tekstin e Parimeve ne gjuhen shgipe dhe as me ata ne tekstin e Parimeve ne gjuhen serbe. Gjykata veren se tenni ne shqip i
perdorur ne Parime eshte “ushtrimin e veshtrimit te plote”, i cili ne anglisht perkthehet perafersisht si “exercise of full view”", e i cili eshte i ngjashem me thjesht
te observosh. Gjykata me tej veren se termi ne serbisht i perdorur ne Parime eshte “obavljanje potpunog pregleda”, i cHi ne anglisht perkthehet perafersisht si
“conduct a full review”, e i cili eshte i ngjashem me kryerjen e auditimit. https://gjk-ks.org/wp-content/uploads/vendimet/gjk_ko_130_15_shq.pdf

26 https://kryeministri-ks.net/arrihet-marreveshja-per-njohjen-reciproke-te-certifikatave-te-produkteve-medicinale-mes-kosoves-dhe-serbise/

27 Vendimi nr. 06/39 i datés 22.07.2015, miratuar nga Qeveria e Republikés sé Kosovés.

istrité dhe agjencité pérkatése ge te bejne zbatimin e konklu-
zioneve sipas pérgjegjésise ligjore.

Né zbatim té marréveshjes pér shuarjen e strukturave para-
lele serbe né veri dhe integrimin e tyre né institucionet pub-
like, 22 pjesétare té komunitetit serb kané lidhur kontrata
pune me afat té pacaktuar me Ministriné e Shéndetésisé
(MSh), né janar té vitit 2015. Krahas kontratés, ata patén
firmosur edhe ‘Deklaratén e paraintegrimit, me té cilén
deklarohen se jane te gatshém té transformohen dhe inte-
grohen né kuadeér té institucioneve shéndetésore té Kosoves,
duke u pajisur me dokument identifikimi té Republikes se
Kosovés dhe duke aplikuar edhe pér licencim né MSh.

Po deri me tani ka munguar llogaridhénia prej ish-"ile-
galéve”. Per mé tepér, punonjésit té cilet kané lidhur kon-
trata me Ministring e Shendetésisé jane paguar pa dale fare
ne puné. Kjo e dhéné eshte evidentuar edhe ne raportet e
Zyrés Kombeétare té Auditorit pér Ministriné e Shéndetésise,
pér vitet 2018 dhe 2019. (Raporti i auditimit pér Ministriné
e Shéndetésisé pér vitin e pérfunduar mé 31 dhjetor 2018,
2019)% Sipas kwtij raporti, ky léshim ka ndodhur pér shkak
se mungon kontrolli menaxhues, i cili duhet té kujdeset ge
te gjithe népunésit publike te jené teé pranishem né vendin e
punés gjate orarit. Pagesa e kétyre punonjésve, né mungesé
te deshmive te vijueshmerise né pune ka demtuar buxhetin
e MSh-sé peér rreth 90 mijé euro.

Pas marréeveshjeve né Bruksel, Ministria e Shéndetésisé
ka financuar edhe disa projekte né infrastrukturén shéen-
detésore né komunat me shumice serbe, né vlere prej me
shume se nje milione euro. Projektet kanée pasur té béjné me
gendra shéndetésore té Kujdesit Parésor Shéndetésor?’

Ne baze te ligjit per Vetégeverisje Lokale, Mitrovica e Veriut,
Gracanica e Shtérpca kané kompetenca edhe pér ofrimin e
péerkujdesit dytésor shéndetésor, duke péerfshiré regjistrimin
dhe licencimin e instutucioneve te pérkujdesit shéndetésor,
punésimin, pagesen e rrogave dhe trajnimin e personelit dhe
administratoréve té pérkujdesit shéndetésor®. Por komuna
e Mitrovicés sé Veriut, e as komunat tjera né veri- Leposavig,
Zvecan e Zubin Potok, nuk i kané themeluar drejtorite komu-
nale té shéndetésisé.

Sipas té ashtuquajtures Zyre pér Kosove e cila funksionin ne
kuader té geverise sé Serbise, ne letér i kontrollojné 29 gen-
dra shéndetésore®'. Pas zgjedhjeve té 14 shkurtit, ku Lista
Serbe fitoi né komunat me shumicé serbe, presidenti i Ser-
bise, Aleksandér Vucigi premtoi spital per Gracanicen dhe
Mitrovicén e Veriut. (Koha.net, 2021)

Derisa Serbia planifikon gé kéto institucione t'i fusé né om-
brellén e Asociacionit té Komunave me Shumicé Serbe, zyr-
tare té geverise sé Kosoves ne vazhdimesi kane deklaruar
se nuk do té keté vendim pér krijimin e Asociacionit té komu-
nave me shumice serbe. Né mesin e pikave té marréveshjes
sé nenshkruar né gusht té vitit 2015, éshte edhe ajo gé flet
péer “ushtrimin e mbikegyrjes sé ploté mbi shendetésine lo-
kale primare e sekondare”. (Asociacioni/Bashkésia i komu-
nave me shumice serbe né Kosove - Parimet e pérgjithshme/
Elementet kryesore)®? Por Gjykata Kushtetuese né interpre-
timin gé i kishte bére kétij dokumenti pati konstatuar shkel-
je né te shtaté kapitujt e saj, pérfshire edhe até gé flet per
kompetencat né shéndetésiné lokale. (Aktgjykim né Rastin
nr.K0130/15,2015)%

28 Zyra e Auditorit. (2019). Raporti i auditimit pér Ministriné e Shéndetésisé pér vitin e pérfunduar mé 31 dhjetor 2018. Gjetur né http://www.zka-rks.

org/wp-content/uploads/2019/05/Raporti-final-i-MSH.pdf.

29 https://www.koha.net/arberi/184606/shthurja-e-shendetesise-nuk-u-sherua-nga-dialogu-i-brukselit/ , 18 shtator 2019.

30 Ligji pér vetéqgeverisjen lokale i miratuar mé 2008

31 Shéndetésia paralele né veri té Kosovés. New Perspektiva. (29.09.2017). Gjetur né https://www.new-perspektiva.com/sq/shendetesia-paralele-ne-

veri-te-kosoves/. Qasur mé 23.03.2021

32 Asociacioni/Bashkésia i komunave me shumicé serbe né Kosové - Parimet e pérgjithshme/Elementet kryesore. Gjetur né https://kryeministri-ks.net/

wp-content/uploads/docs/Asociacioni_perkthimi_shqip_-_final.pdf.
33 Aktgjykim né Rastin nr. KO130/15. (2015). Gjykata Kushtetuese.

5. PERFUNDIME

@ Strukturat paralele vazhdojneé té ekzistojné ne sektorin
e shéndetésisé dhe me financimin gé ua béne atyre,
Serbia ushtron kontroll mbi zonat e populluara me
shumice serbe. Mosunifikimii shéndetésisé vazhdon te
jeté sfide pér shtetin e Kosoves.

® Ndarjes sé thelle mes dy sistemeve nuk i éshté dhéne
zgjidhje as pas 21 vjetésh, ku pérpjekjet pér rregullimit
e ketij sektori kané gene te pakta. Ndérkohe, zyrtare te
Beogradit kané paralajméruar tranzicion té sistemit
shéndetésor né kuadér teé projekteve té pérbashkéta
me Ministrineé e Shéndetésisé sé Serbisé.

® Mosintegrimi i komunitetit serb manifestohet edhe
né sistemin shéndetésor ne pérgjithési, pasi pjesa
meé e madhe e te dhénave mjekésore péer serbét nuk
raportohet prané autoriteteve kosovare.

® Pér pasojé, mungon njé pasqyré e sakte e profilit
shéndetésor té Kosoves pér shkak te kufizimeve né
shtrirje dhe saktési te té dhenave.

® Duhet te aplikohet njé gasje gjithepéerfshirése péer
shérbimet ekzistuese paralele dhe integrimi i tyre né
njé sistem te unifikuar te béhet nepérmjet zgjidhjeve ge
garantojnée géndrueshmeéri ne kéte sektor.

® Sektori shéndetésor né veri krahas atij arsimor
nuk eshté i perfshiré ne buxhetin e nivelit lokal gé
administrohet nga komunat sipas ligjeve Kosovés, dhe
kjo ka bére gé realizimi i buxhetit té komunave te jeté i
ulét.

® Ndéerhyrjet e Serbisé vazhduan edhe gjaté pandemisé

COVID-19 duke tentuar t'i furnizojé institucionet serbe
edhe me vaksina, situatén kjo gé ¢oi ne ndérhyrje te
autoriteteve dhe prodhoi debate té ashpra politike
brenda vendit.

Furnizimi i gendrave shéndetésore me medikamente
dhe materiale tjera pércjellése vazhdon te behet nga
Serbia, edhe pse né disa raste autoritetet e Kosovés
ndaluan futjen e tyre.

Institucionet e Kosovés deri mé tani nuk kane paragitur
ndonjée strategji apo plan veprimi pér hapat gé duhet
ndérmarrée né shuarjen e shéndetésisé paralele serbe
dhe integrimin e saj brenda sistemit te Kosoves.

6. REKOMANDIME

> Institucionet e Kosovés duhet t'i identifikojné pengesat
te cilat kane pamundésuar integrimin e strukturave
paralele té kujdesit shéndetésor ne nje sistem te
unifikuar ne Kosove.

> Pér shkak té kompleksitetit té ¢éshtjes, nevojitet
gasje pragmatike, vullnet politik dhe njé strategji
gjithépérfshirése me té gjitha palét e interesit, né
funksion té unifikimit té sistemit te shendetésise.

> Shéndetésia paralele duhet té jeté njé nga temat e fazés
finale té dialogut me Serbiné dhe zgjidhja e propozuar té
jeté pjesé e nje marréveshje eventuale gjithépérfshirese
dhe ligjérisht té obligueshme.

> Serbia planifikon gé institucionet shéndetésore t'i fusé
nen ombrellén e Asociacionit t&¢ Komunave me Shumicé
Serbe, me kompetenca té zgjeruara gé shkojné pertej
Pakos sé Ahtisarit. Qeveria e Kosovés nuk duhet ta
pranojé njé gjé teé tille, as krijimin e njé mekanizmi pa
shuarjen e ploté té strukturave paralele, pérfshire ato
né sektorin e shéndetésisé.

> Ministria e Shéndetésisé duhet ta konsiderojé ndértimin
e objekteve dhe ofrimin e shérbimeve multietnike té
kujdesit shendetésor, ku do té punésohej staf shqiptar
dhe serb.

> Institucionet e Republikés sé Kosovés, vecanérisht
Ministria e Shéndetésisé duhet té tentojé gé kur té
funksionalizohet Sistemi Informativ Shéndetésor
(SISH), ta shtrijé até edhe né komunat me shumicé
serbe, né ményre ge té keté gasje né tée dhéna ge
lidhen me shéndetin e popullsisé dhe institucionet
shéndetesore.

> Té synohet gé, kur té funksionalizohen sigurimet
shéndetésore, shtrirja e tyre té behet edhe né komunat
me shumiceé serbe, né menyré gé té largohen nga
perdorimi kartelat shéndetésore, autoritet leshues i té
cilave éshté Qeveria e Serbiseé.

> Personelit mjekésor serb t'i ofrohet mundési pér
zhvillim profesional brenda Kosovés, si njé nga ményrat
per ta shképutur varésine e tyre nga Beogradi.

